
VOORWOORD EN DANKBETUIGINGS

Die paradigmaverskuiwing wat op politieke terrein sedert 1994 in die Republiek van Suid-
Afrika plaasvind , het sy invloed op alle terreine van die samelewing laat geld. Die onderwys
het hierdie paradigmaverskuiwing nie vrygespring nie. Dit beteken dat die onderwysstelsel in
effek daartoe gedwing word om ‘n radikale transformasie te deurloop. Onderwys-
bestuurskundig het die nuwe paradigma vereis dat daar op nasionale-, provinsiale- en op
streeksvlak ‘n vernuwing in die onderwysstelsel noodwendig moes plaasvind. Hierdie
vernuwing het ook meegebring dat daar oor onderwysersopleiding met nuwe insigte en
benaderings besin moes word. Die rol wat ‘n onderwyskollege in onderwysersopleiding en
veral in die opleiding van preprimére en primére onderwysers speel, is uiters sensitief en
kontroversieel van aard. Dit, omrede onderwyskolleges se voortbestaan in die RSA onder die

soeklig geplaas word.

Onderwysersopleiding aan ‘n onderwyskollege behoort gekenmerk te word deur ‘n hoé
prioriteit op gehalte en akademies-professionele bevoegdheid te plaas. Dit kan alleenlik
realiseer wanneer die opleiers van onderwysers en diegene wat ‘n opleidingsteundiens lewer

eweneens gekenmerk word deur akademies-professionele bevoegdheid wat van gehalte is.

Onderwysbestuurskundig word ‘n onderwyskollege as ‘n hoér onderwysinrigting, wat
eiesoortig van aard is, as ‘n organisasie bestuur. Organisasiebestuur binne onderwyskollege
verband raak ‘n groot verskeidenheid van bestuursterreine en word menslike hulpbronbestuur
in dié verband in besonder beklemtoon. Die optimale bestuur en ontwikkeling van menslike
hulpbronne, te wete die akademies-professionele personeel en die personeel van die
opleidingsteundienste, behoort ‘n bestuursopgawe van die bestuurspan (ho&- en middelvlak-
bestuur) te wees. Menslike hulpbronbestuur en ontwikkeling aan ‘n onderwyskollege behoort
tot gehalte onderwysersopleiding wat in lyn met die eise wat die nuwe paradigma stel,

gebring te word.

OPSOMMING

MENSLIKE HULPBRONONTWIKKELING AS BESTUURSOPGAWE
VAN DIE BESTUURSPAN AAN
ONDERWYSKOLLEGES IN DIE RSA

Die voorsiening van onderwys en opleiding in die Republiek van Suid-Afrika word deur
wetgewing op nasionale en provinsiale vlak bepaal. By die uitvoering van die Grondwet van
die Republiek van Suid-Afrika (108/1996) en wetgewing wat direk in verband met onderwys-
en opleidingsbeleid staan, word visionér daarna gestreef om gehalte onderwys en opleiding te

voorsien.

Die opleiding en voorsiening van gehalte akademies-professionele onderwysers geskied
hoofsaaklik aan universiteite, technikons, onderwyskolleges en enkele privaat instellings.
Onderwyskolleges is primér verantwoordelik vir die opleiding van onderwysers vir die

preprimére en primére skool met enkele sekondére gerigte skoolvakke (programme).

Die opleiding van gehalte onderwysers aan onderwyskolleges in besonder, kan alleenlik
geoptimaliseer word indien die opleiers (dosente, fasiliteerders en instrukteurs) akademies-
professioneel bevoeg vir hulle taak is. Dieselfde kriteria geld ook vir die personeel van die

opleidingsteundienste wie hoofsaaklik vir administratiewe take verantwoordelik is.

Die hoévlakbestuur (i.c. die rektor, viserektore en registrateur) en middelvlakbestuur (i.c.
die departementshoofde) van ‘n onderwyskollege behoort die bestuursverantwoordelikheid

(bestuursopgawe) te dra om sy menslike hulpbronne (akademies-professionele personeel en
personeel van die opleidingsteundienste) binne organisatoriese verband optimaal op te lei en
te ontwikkel. S6 word aan die gestelde missie en doelwitte wat deur die onderwyskollege as

onderwysersopleidingsinrigting nagestreef word, voldoen.



-XXViii-
In die lig van bovermelde standpunte sowel as die wetenskaplike vertrekpunt dat menslike
hulpbronbestuur ‘n deelwetenskap van Onderwysbestuur is, is menslike hulpbron-
ontwikkeling as ‘n bestuursopgawe van die bestuurspan (hoé&- en middelvlakbestuur) aan

onderwyskolleges in die Republick van Suid-Afrika ondersoek en aangespreek.

Menslike hulpbronbestuur met verwysing na menslike hulpbronontwikkeling as ‘n onderwys-
bestuursaangeleentheid binne onderwyskollege verband, plaas ‘n onderwyskollege as ‘n
organisatoriese opleidingsinrigting met organisatoriese bestuurskenmerke, in die sentrum. Dit
beteken effektief dat ‘n wetenskaplik-gefundeerde ingesteldheid tot organisatoriese bestuur
‘n voorwaarde vir die optimalisering van menslike hulpbronbestuur en -ontwikkeling aan ‘n

onderwyskollege behoort te wees.

Die problematiek van menslike hulpbronontwikkeling aan ‘n onderwyskollege met die oog
op die stel van riglyne, is deeglik aan die hand van ‘n literatuurstudie oor menslike

hulpbronbestuur en -ontwikkeling en ‘n empiriese ondersoek nagevors.

Menslike hulpbronontwikkeling is in perspektief geplaas deur na die terreine in menslike

hulpbronbestuur te verwys, naamlik:

. organisatoriese ontwikkeling;

. menslike hulpbronbeplanning;

o menslike hulpbronvoorsiening;

° menslike hulpbronontwikkeling;

© die bestuur van menslike hulpbronsteundienste;

. die bestuur van kompensasie;

o die bestuur van arbeidsverhoudinge;

° menslike hulpbronnavorsing en -inligtingstelsels;
° transformasiebestuur; en

e bestuur van onderwysersopleiding.

In die lig van bovermelde bestuursterreine in menslike hulpbronbestuur en met die oog op
menslike hulpronontwikkeling as bestuursopgawe van die bestuurspan, is drie fokuspunte

in besonder van nader beskou, naamlik:

. organisatoriese ontwikkeling;
° die bestuurspan as onderwysbestuurders; en
. die mens-in-organisasie as menslike hulpbron.

Die opleiding en ontwikkeling van menslike hulpbronne aan ‘n onderwyskollege behoort ‘n
hoé prioriteit as bestuursopgawe van die bestuurspan te wees. Menslike hulpbron-
ontwikkeling behoort vooraf gegaan te word deur ‘n behoeftebepaling en -analise om

probleemterreine te identifiseer en aan te spreek.

Die empiriese ondersoek het getoon dat optimalisering van menslike hulpbronne deur

opleiding en ontwikkeling, in die volgende terreine relevant is, naamlik:

e taakontwikkeling;

. beroepsontwikkeling;

o professionele ontwikkeling; en
o persoonlike ontwikkeling.

‘n Deeglike besinning oor die keuse van algemene en besondere opleidings- en
ontwikkelingsmetodes en -tegnieke en die implementering daarvan op ‘n kontinue-basis

dien as instrumente vir die optimalisering van menslike hulpbronontwikkeling.

Die implementering van algemene en besondere opleidings- en ontwikkelingsmetodes en

-tegnieke geskied aan die hand van bestuurshandelinge soos:

° ‘n programontwerp;
e die aanbieding van die program; en

o evaluering van die programaanbieding vir toekomstige implementering.



-XXX-

Die navorsing wat aan die hand van ‘n literatuurstudie en empiriese ondersoek onderneem
18, het tot die daarstelling van riglyne vir menslike hulpbronbestuur met verwysing na
menslike hulpbronontwikkeling as bestuursopgawe vir die bestuurspan, gelei. Die
verwesenliking van die doelstellings, probleemoplossing sowel as die trek van bepaalde
gevolgtrekkings, het die aktualiteit van die navorsing bevestig. Hierbenewens is as

uitvloeisel van die onderhawige navorsing, ook aanbevelings vir verdere navorsing gemaak.

